
Prezident İlham Əliyev: strateji 
müdriklik və liderlik məharətinin sintezi

, 0ƏQA/Ə

/iderlik nümunəsi: xarakterlə 
real vəziyyətin birləşməsi

Henri Kissincer yazırdı ki, tarixi liderin 
xarakteri ilə real vəziyyətin birləşməsi yara-
dır. Burada daha çox liderin real vəziyyəti 
qiymətləndirməsi ilə bu əsasda qəbul etdiyi 
qərarların realpolitika kontekstində “birləş-
məsi” nəzərdə tutulur. Çünki lider faktiki 
olaraq istənilən situasiyaya siyasi-konsep-
tual yanaşması ilə praktiki fəaliyyətdə əldə 
etdiyi nəticələrin müqayisəsi prizmasında 
baxır. Lider yaxşı nəzəriyyəçi və ya diplo-
matiyanın dərinliklərinə bələd olan şəxsiy-
yət ola bilər, ancaq bu keyfiyyət realpolitika 
“sahəsi”ndə nəzərdə tutulan səmərəli nəticə 
almağa yetərli deyilsə, H.Kissincerin incə 
vurğuladığı “tarix” yaranmır.

Burada böyük diplomat və strateqin ya-
naşmasının başqa bir maraqlı tərəfi üzərin-
də düşünmək faydalı olardı. Belə alınır ki, 
əslində, tarix böyük şəxsiyyətlərin düşüncə-
si ilə praktiki fəaliyyətinin “kəsişmə sahə-
si”ndə formalaşır. P.Hatton bunu bir qədər 
başqa məcazla (metafora) ilə ifadə etmişdi: 
“tarix yaddaşların kəsişmə sahəsidir�”

Platon anlamında yaddaş beyində 
əmələ gələn elə bir izdir ki, insanın düşün-
cə və fəaliyyətinin ortaq “kodlar şəbəkə-
si”ni yaradır. Deməli, nəzəri təxəyyülü-
müzü rasionallıq müstəvisində bir qədər 
də genişləndirsək alırıq ki, tarix hər zaman 
kəsiyində böyük şəxsiyyətlərin düşüncələri 
ilə fəaliyyətlərinin ortaq yaddaş sahəsində 
özü-özünə peyda olan (elmdə buna “spon-
tanlıq” deyirlər) gerçəklikdir. Yəni tarix 
doğrudan da insan tərəfindən “yaradılır”�

Nə yaxşı ki, insan təfəkkürünün bu “ta-
rixi yaranışı” eksklüziv və inklüziv müşa-
hidə etmək şansı vardır. Yəni milyonlarla 
insan bu anda canlı olaraq “onlar üçün ta-
rixi yaradanları” görür (eksklüzivlik), ün-
siyyətdə olur və birgə yaşaya bilirlər (ink-
lüzivlik, yəni həmin faktı gerçəklik kimi 
qəbul edir, “hüququnu tanıyır�”)

Talenin bəxş etdiyi 
2 siyasi lider

Azərbaycanlılara XX əsrin son onil-
liyində və XXI əsrin ilk 3 onilliyində si-
yasət dünyasının 2 çox qiymətli dəyəri 
bəxş olunmuşdur. Keçən əsrin �3-cü ilin-
dən başlayaraq ulu öndər Heydər Əliyev 
müstəqil Azərbaycanın tarixini potensial-
dan realpolitika müstəvisində gerçəkliyə 
çevirmişdir və XXI əsin əvvəllərindən 
ümummilli liderin siyasi varisi müstəqil 
Azərbaycanın tarixini yaratmaqda davam 
edir. Bunlar gözümüzün qarşısında və dü-
şüncələrimizin canlı məna axınında baş ve-
rir. İlham Əliyev fəaliyyəti ilə həqiqi tarix 
yaradır. Hər siyasi-diplomatik addımında, 
düşüncələrində, praktiki fəaliyyətində 
göstərir ki, azərbaycanlı lider öz dövlətinin 
tarixini yarada bilir. Özü də güclü dövlət 
naminə müstəqillik tarixini� 

Faktlar o qədərdir ki, artıq əsərlər ya-
ratmağın zamanıdır. Azərbaycan liderinin 

tarix yaratmasının ən incə məqamları belə 
azərbaycanlılarla yanaşı, dünyaya da izah 
edilməli və çatdırılmalıdır. Millətinin və 
dövlətinin tarixini yaradan türk siyasi li-
derin dünya miqyasında yeri və rolunu hər 
kəsə anlatmalıyıq. Bu, müqəddəs borcdur� 
Seçim deyildir, zərurətdir� 

Anlayırıq ki, fəlsəfi xarakterli bu nəzə-
ri düşüncələr konkret faktlarla “cana-qana” 
gətirilməlidir. O halda insanlar üçün real 
mənzərə “dövlət naxışı” ola bilər. Burada 
biz Prezident İlham Əliyevin fəaliyyətinin 
yalnız bir qisminə yerli telekanallara verdi-
yi son müsahibəsinin müəyyən məqamları 
fonunda baxacağıq. Təhlil və müqayisələr 
liderin xarakteri ilə real vəziyyətin nisbə-
tini, ahəngdarlığını və perspektivini gör-
məyə imkan verəcəkdir. 

/ider fövqəladə güc kimi

Liderlik haqqında ümumfəlsəfi mücər-
rəd düşüncə sahəsindən praktiki fəaliyyə-
tin praqmatik müstəvisinə İlham Əliyev 
liderliyi kontekstində keçid edək. Bunun 
üçün “metodoloji açar” rolunu oynaya 
biləcək bir sıra prinsipləri vurğulayaq. 

Tarixçi E.Roberts yazırdı ki, “liderlik 
fövqəladə böyük gücdür”. Biz onu “mənə-
vi məqsədlərə nail olmağa yönəltməliyik”. 
Yəni əsl liderlik mahiyyətcə fəzilətdir və 
o, yalnız siyasi sfera ilə məhdudlaşmır – 
bütün ictimai fəaliyyət sahələrinə ciddi 
təsir edir. Ona görə H.Kissincer yazırdı ki, 
Ənvər Sadat “millətin özünə inamını bər-
pa etdi”. Yapon edamından xilas ola bilən 
Li Kuan Yu “kasıb, çoxmillətli, düşmən 
qonşularla əhatə olunmuş Sakit Okean 
hövzəsi ölkəsinin təkamülünü müəyyən 
etdi”. Bir zamanlar radioda U.Çörçilli 
dinləyən Marqaret Tetçer onilliklər sonra 
Böyük Britaniyanı “cəsarətlə düşüncəliliyi 
birləşdirərək yeni inkişaf yoluna” çıxara 
bildi. H.Kissincerin göstərmədiyi başqa 
nümunələr də vardır. 

Məsələn, Atatürk faktiki olaraq dağı-
dılmış imperiyanın küllərindən Türkiyə 
Cümhuriyyətini yaratdı. Ulu öndər Heydər 
Əliyev daha ağır və çətin işin öhdəsindən 
məharətlə gəldi - əsrlərlə müstəmləkə 
olan bir ölkəni həm xilas etdi, həm də 
güclü müstəqil dövlət kimi formalaşması-
nın mükəmməl modelini hazırladı. Tarixi 
baxımdan çox qısa müddətdə Azərbaycan 
Respublikasının dünyanın güclü müstəqil 
ölkələri sırasına yüksəlməsini təmin etdi. 
Prezident İlham Əliyev də siyasi varis kimi 
dörd əsas istiqamətdə yeni lider nümunə-
sini yaratdı. Həmin istiqamətlər aşağıdakı-
lardır:

– etimad qazanmaq�
– vədlərə əməl etmək�
– çevik və düzgün qərarlar qəbul et-

mək�
– inkişaf istiqamətini müəyyən edib, 

onu cəmiyyətə elə təqdim etmək ki, prakti-
ki olaraq müsbət nəticə versin. 

Bu zaman Prezident İlham Əliyev 
cəmiyyətə qarşıda duran vəzifələri izah 
edərək, tərəddüdləri aradan qaldırdı, 
dəstək qazandı. Bu əsasda özünün müəy-

yən etdiyi strategiyanın milləti fəaliyyətə 
sövq etməsinə nail oldu. Həmin prosesdə 
İlham Əliyevin xarakterinin möhkəmliyi, 
iradəsinin sarsılmazlığı ilə real vəziyyətin 
gerçəkliyi birləşdi.

Azərbaycan üçün burada çox mühüm 
olan məqam ondan ibarətdir ki, İlham 
Əliyev, faktiki olaraq, dövlət quruculu-
ğunda növbəti keçid mərhələsi adlandırdı-
ğımız və xüsusi məzmunu olan dönəmdə 
mükəmməl liderlik məharəti nümayiş et-
dirdi. O cümlədən dövlətçilik üçün vacib 
olan dəyərlər və institutlaşmanı XXI əsrin 
çağırışlarına uyğun inkişaf etdirdi. Kreativ 
fəaliyyəti ilə Azərbaycan Prezidenti siyasi 
təfəkkürün təhlili və diaqnostik aspektlə-
rinin sintezi əsasında dövlətçilik üçün çox 
faydalı olan proqramlar həyata keçirdi. 

0ükəmməl və sistemli 
dövlət quruculuğu

Bu günün reallıqları və liderin son 23 
ildə fəaliyyəti prizmasında Azərbaycan 
Prezidentinin 2026-cı il yanvarın 5-də yer-
li televiziya kanallarına verdiyi müsahi-
bəyə baxanda, toplanmış təcrübə əsasında 
mükəmməl və sistemli dövlət quruculuğu 
prosesinin bütün siyasi və geosiyasi ciz-
gilərini görə bilirik. 

Osvald Şpenqlerin bir fikri bu yerdə 
tam yerinə düşür. Filosof demişdir ki, “əsl 
lider hər şeydən öncə insanların, situasi-
yanın, vəziyyətin bilicisidir ki, nəyi necə 
etməyin lazım olduğunu öncədən bilir”. 
Azərbaycan lideri dəfələrlə vurğulamışdır 
ki, nəyi necə və nə zaman etməyin lazım 
olduğunu bilir. Praktiki fəaliyyəti də Pre-
zidentin bu sözlərinin tam əsaslı olduğunu 
sübut edir. 

Hər il ənənəvi olaraq təşkil edilən yerli 
televiziya kanallarına verdiyi son müsahi-
bəsinin məzmunu, məqsədi, strateji hədəf-
ləri həmin fikri bir daha təsdiq edir. Dövlət 
başçısı müsahibəsinə elə vacib və ümumi 
mövqedən başlamışdır ki, dövlətçilik üçün 
əhəmiyyətli olan bütün məqamları onun 
işığında təqdim etmək mümkün olmuşdur. 
Prezident İlham Əliyev vurğulamışdır: 
“Bizim görüşlərimiz ənənəvi xarakter daşı-
yır. Hər ilin əvvəlində görüşərək Azərbay-
can ictimaiyyətinə sizin vasitənizlə ilin ye-
kunları ilə bağlı həm məlumat verilir, həm 
də ki, öz fikirlərimi bir də bölüşmək üçün 
imkan yaranır. Qeyd etdiyiniz kimi, keçən 
il doğrudan da tarixi il sayıla bilər. Çünki 
məhz keçən 2025-ci ildə Ermənistan-Azər-
baycan müharibəsinə siyasi nöqteyi-nəzər-
dən son qoyuldu və artıq biz bir neçə aydır 
ki, sülh şəraitində yaşayırıq. Sülh şəraitin-
də yaşamaq nə deməkdir, bunu öyrənirik. 
Çünki müstəqillik əldə ediləndən sonra, 
hətta ondan da əvvəl Azərbaycan xalqı və 
dövləti müharibə şəraitində yaşamışdır”.

Bu fraqmentdə ifadə edilən əsas tezis-
lərə baxaq. Hər şeydən öncə, dövlət başçı-
sı bu cür müsahibələrin təşkil edilməsinin 
təsadüfi və ya reklam xarakteri olmadığını 
söyləyir. Onu Prezidentin gördüyü işlərin 
hər ilin sonunda geniş ictimaiyyətə hesaba-
tı kimi təsəvvür etmək olar. Bu, cəmiyyət 

qarşısında dövlət başçısının həm məsuliy-
yətini göstərir, həm də liderin fikir müba-
diləsi aparması kimi qəbul etmək gərəkdir. 
Çünki Prezident İlham Əliyev milli ma-
raqlardan çıxış edərək Azərbaycan xalqı 
və dövləti üçün fəaliyyət göstərir. Bu fəa-
liyyətin incəliklərini cəmiyyət bilməlidir 
ki, liderinin atdığı addımların mahiyyətini 
adekvat anlasın. 

Digər tərəfdən, dövlət başçısı ziyalılara, 
jurnalistlərə, ideoloji təbliğ və təşviq aparan 
kəsimlərə mesaj verir ki, dövlətçilik naminə 
sizlər də fəal olmalısınız. Çünki bu ölkə, 
bu dövlət və müstəqillik bütün Azərbaycan 
xalqının, hər bir vətəndaşındır və deməli, 
bunun məsuliyyətini də kollektiv surətdə 
daşımalıyıq. Bu kontekstdə Azərbaycan 
Prezidentinin söylədiyi “sizin vasitənizlə 
ilin yekunları ilə bağlı həm məlumat verilir, 
həm də ki, öz fikirlərimi bir də bölüşmək 
üçün imkan yaranır” fikri istiqamətverici 
semantik funksiya yerinə yetirir. 

Bu hazırlıq mərhələsindən sonra Pre-
zident hazırkı dönəm üçün olduqca böyük 
siyasi və gesoiyasi əhəmiyyət kəsb edən 
bir mövzunu təqdim edir. Onu qısa olaraq 
İlham Əliyev “2025-ci il tarixi ildir” tezi-
si ilə fadə edir. Bu tezisin faktiki məzmu-
nu “2025-ci ildə Ermənistan-Azərbaycan 
müharibəsinə siyasi nöqteyi-nəzərdən son 
qoyulması və artıq bir neçə aydır ki, Azər-
baycanın sülh şəraitində yaşamasından” 
ibarətdir. Həmin məzmundan çıxış edərək 
İlham Əliyev dövlətçilik baxımından tarixi 
statusda və funksiyada, məna yükü geniş 
olan fikir irəli sürür. Bu, cəmiyyət və döv-
lət olaraq sülh şəraitində yaşamağın nə 
demək olduğu ilə bağlıdır. Və dərhal bu 
məqamda da Platon anlamında müdriklik 
nümayiş etdirir: biz dövlət və millət olaraq 
sülh şəraitində yaşamağın nə demək oldu-
ğunu öyrənirik� 

gyrənən müdrikdir

Əlbəttə, Azərbaycan Prezidenti İlham 
Əliyev dövlət, millət və lider (burada “li-
der” termini həm İlham Əliyevin şəxsi 
liderliyini, həm də Azərbaycanın regional 
liderliyini ehtiva edir) olaraq sülh şərai-

tində yaşamağın nə demək olduğunu çox 
gözəl bilir. Çünki bu sülhü özü yaratmışdır. 
Əvvəlcədən hər bir incəliyini və feili mər-
hələlərini dəqiq müəyyən edərək davamlı 
surətdə dövləti və xalqı sülhə aparmışdır. 
Sülhə İlham Əliyev Vətən müharibəsində 
qalib gələrək nail olmuşdur. 

Deməli, Azərbaycan lideri dövlət və 
millətin sülh şəraitini yaradan “lider-me-
mardır”� Buna görə də yuxarıda vurğuladı-
ğımız fikrin metaforik (məcazi) bir mənası 
da vardır - Azərbaycanın dövlət başçısı 
hər bir vətəndaşı və bütövlükdə toplumu 
kollektiv olaraq sülh şəraitində yaşamağı 
müasir çağırışların fonunda mental aspektə 
qalıcı olaraq ehtiva etməyə səsləyir. Həm 
də bunun niyə indi çox aktual olduğunu 
maraqlı tarixi-siyasi və dövləti konteks-
tdə dəqiq ifadə edir: “Çünki müstəqillik 
əldə ediləndən sonra, hətta ondan da əvvəl 
Azərbaycan xalqı və dövləti müharibə şə-
raitində yaşamışdır”�

İndi vurğulanan bu aspektləri ümumi 
fəlsəfi baxış bucağı altına gətirək. Azər-
baycan Prezidenti qısa formada ifadə edir 
ki, “Ermənistan-Azərbaycan müharibəsinə 
siyasi nöqteyi-nəzərdən son qoyulması” 
2025-ci ili tarixi il kimi səciyyələndirməyə 
əsas vermişdir. Yəni Azərbaycan dövləti 
və xalqının identikliyində sülh mərkəzi yer 
tutur. Buna görə də bizim üçün sülh şəra-
itində yaşamağı XXI əsrin çağırışları fo-
nunda reaktuallaşdırmaq (təkrar-təkrar hə-
yatımızın və şüurumuzun mental qatında 
intellektual fakt kimi “predmetləşdirmək”, 
“əyaniləşdirmək” və obrazlaşdırmaq) vur-
ğulanan istiqamətdə əsas strateji məqsəd-
dir. Prezident səslənişi ilə cəmiyyəti və hər 
bir vətəndaşı bunu dərk etməyə dəvət edir. 

Yeni tarixi mərhələdə müdrikcəsinə və 
möhtəşəm məzmunda müəyyən edilən stra-
teji yanaşmadır� Müsahibənin bütün qalan 
özəllikləri həmin yanaşmanın prizmasında 
maraqlı, aktual və əhəmiyyətli görünür.  

�arGÕ Yar�

F�]uOi QU R B A N O V ,  
;Q�QiQ aQaOitiki� 

Ermənistan seçim qarşısında: keçmişə qayıdış, yoxsa Paşinyanla davam"
Bu il Ermənistanda növbəti parlament seçkiləri keçiriləcək. Əgər hər han-

sı fors-major hal baş verməsə, seçkilər əvvəlcədən planlanlaşdırıldığı vaxt ± 
iyunun �-də baş tutacaq. Seçkinin bu tarixdə keçiriləcəyini 202�-ci il iyunun 
�-də parlamentin sədri Alen Simonyan “Telegram” kanalında bəyan etmişdi.

Qeyd edək ki, Ermənistanda sonun-
cu parlament seçkiləri 2021-ci il iyunun 
 20-də baş tutmuşdu. Həmin seçkilər növ-
bədənkənar əsasda keçirilmişdi. Çünki 
normalda seçkilər 2023-cü il dekabrın �-da 
keçirilməli idi. Ancaq 2020-ci ildə İkinci 
Qarabağ müharibəsindəki məğlubiyyətdən 
sonra yaranmış siyasi böhran, müxalif si-
yasi qüvvələrin baş nazir Nikol Paşinyanın 
istefasını tələb etməsi və 2021-ci ilin fev-
ral ayında baş vermiş çevriliş cəhdi səbə-
bindən növbədənkənar seçkilər elan olun-
muşdu. Ancaq bütün gözləntilərin əksinə 
olaraq Paşinyanın rəhbərlik etdiyi “Mülki 
müqavilə” partiyası səslərin 54 faizini əldə 
edərək Milli Assambleyada �1 mandat 
qazanmışdı. Əsas müxalifət qüvvələrinin 
cəmləşdiyi “Hayastan” alyansı 2� yerlə 
ikinci, “Şərəfim var” alyansı isə � yerlə 
üçüncü yeri tutmuşdu. Digər heç bir parti-
ya və ya alyans parlamentdə yer qazanmaq 
üçün tələb olunan 5 faizlik seçki baryeri-
ni keçə bilməmişdilər. Onu da bildirək ki, 
müxalifət seçkilər zamanı saxtakarlıqların 
olduğunu iddia etmiş, ATƏT isə seçkiləri 
ümumilikdə müsbət kimi qiymətləndirmiş-
di.

Beləliklə, bu il seçki ilidir və bu seç-
kilər Ermənistanın təkcə siyasi gələcəyini 
deyil, son illər dərinləşən siyasi və idarə-
çilik böhranlarının taleyini müəyyənləş-
dirəcək. Çünki hakimiyyətlə müxalifət 
arasındakı qarşıdurma artıq ideoloji çər-
çivələri aşaraq dövlətçilik modelinin özü 
üzərində mübahisəyə çevrilib. Bu fonda 
revanşist ritorika ilə islahat və sülh çağırış-
ları arasında qalan seçici kütləsi ciddi se-
çim dilemması ilə üz-üzədir. Seçkilər həm 
də Paşinyan hakimiyyətinin postmüharibə 

reallıqları fonunda legitimliyinin yenidən 
sınağa çəkilməsi deməkdir. Eyni zaman-
da, kilsə, diaspor və keçmiş siyasi elitanın 
proseslərə artan müdaxiləsi daxili siyasi 
mühitdə əlavə gərginlik yaradır. Xarici güc 
mərkəzlərinin Ermənistandakı siyasi pro-
seslərə marağı və təsir imkanları seçkilə-
rin geosiyasi ölçüsünü daha da qabardır. 
Məhz bu səbəbdən � iyun parlament seç-
kiləri Ermənistan üçün sadəcə, hakimiyyət 
dəyişikliyi yox, dövlətin hansı istiqamətdə 
irəliləyəcəyinə dair strateji yolayrıcı kimi 
qiymətləndirilməlidir.

Seçkilərlə bağlı Ermənistan media-
sında diqqətçəkən analitik məqalələr dərc 
edilməkdədir. Onlardan biri “Armenian-
Report” saytında yer alan “İki Levon bir 
Paşinyana qarşı” sərlövhəli məqalədir. 
Müəllif Tevos Arşakyan yazır: “Beləliklə,  
2026-cı il gəldi. Bu il ölkəmizdə – mən 
bunu cəsarətlə deyirəm – Ermənistanın 
gələcək inkişafını müəyyən edəcək tale-

yüklü parlament seçkiləri keçiriləcək. Hö-
kumətlə müxalifət arasında ölkənin taleyi 
ilə bağlı uzun müddətdir mənalı müzakirə 
olmaqdan çıxan qarşıdurmanın getdikcə 
daha çox ittiham mübadiləsinə bənzəməsi 

və emosiyaların mübahisəni əvəz etməsi 
bu fonda təəccüblü deyil. hstəlik, mövcud 
hökumətə qarşı səslər artır. Beləliklə, “İrs” 
partiyasının lideri və keçmiş xarici işlər 
naziri Ra൵i Ovannisyan Nikol Paşinyanın 
legitimliyini tanımaqdan imtina etdiyi, onu 
“andına xəyanət edən” və onu dəstəkləyən 
yepiskopları cinayətə əlbir adlandırdığı 
fikirlərlə ortaya çıxdı. Lakin Ovannisyan 
uzun müddətdir ki, qəribə hərəkətləri və 
açıqlamaları ilə tanınır. Xalq 2013-cü il 
seçkilərində Serj Sarkisyana məğlub ol-
duqdan sonra İrəvanın “Azadlıq” meyda-
nında aclıq aksiyasına başladığını və apre-
lin �-da – andiçmə günündə – Sarkisyanın 
yalnız onun cəsədinin üzərindən keçərək 
müqəddəs kitaba və konstitusiyaya ya-
lan and içəcəyinə və katolikosun xalqın 
iradəsini təhrif edən namizədə xeyir-dua 
verərək müqəddəs kitabı təhqir edəcəyinə 
söz verdiyini xatırlayır. Bu gün kifayət 
qədər kök Ra൵i Riçardoviçə baxanda onu 

cəsəd adlandırmaq çətindir. Nə isə, Ermə-
nistanda heç kim uzun müddətdir ki, bu 
vurulmuş pilotu ciddiyə almayıb. Necə ki, 
çoxdan bəri başqa bir fiqur – Erməni Milli 
Konqresi partiyasının sədr müavini Levon 
Zurabyan ciddiyə alınmır. Düzdür, Levon 
Aramoviç təqaüdə çıxmaq istəmir və me-
diada ayaqda qalmağa çalışaraq absurd 
açıqlamalar verməyə davam edir. Belə-
liklə, Zurabyan “Facebook” səhifəsində 
Nikol Paşinyanı “ölkənin bəlası” və “əsas 
korrupsioner” adlandırdığı bir paylaşım 
edib”.

Bildirilib ki, bu hücum EMK-nın mən-
tiqinə uyğundur: “Zurabyanın sərt dili niy-
yətinə görə, onun diqqətini və siyasi təsi-
rini bərpa etməlidir. Lakin bu möhtəşəm 
sözlərin arxasında qaçılmaz olaraq sual ya-
ranır: onların müəllifi dəqiq nə təklif edir, 
onun hansı sosial dəstəyi var və cəmiyyət 
niyə bu cür ifadələri ciddiyə almalıdır" Və 
burada, qaçılmaz olaraq, EMK-nın özü 
haqqında danışmalıyıq. Bu partiya uzun 
müddətdir ki, keçmişdə yaşayır və daim 
lideri Levon Ter-Petrosyanın simvolik 
kapitalına müraciət edir. Ter-Petrosyan da 
Paşinyanın müntəzəm tənqidçisidir. Onun 
adı “tarixi legitimlik”in simvolu kimi isti-
fadə olunur. Hakimiyyətin Robert Koçar-
yana ötürülməsi bir çoxları tərəfindən həl-
ledici anda zəiflik və məsuliyyətdən imtina 
aktı kimi qəbul edilir. Cəmiyyətdə bəziləri 
üçün bu epizod Koçaryanın və Sarkisyanın 
sonradan ölkənin başına açdıqlarının sim-
volu oldu”.

Məqalədə, həmçinin qeyd edilib ki, 
Ermənistan müxalifətinin özü olduqca par-
çalanmış durumdadır: “Müxtəlif fraksiya-
lar arasında, hətta Koçaryan və Sarkisyan 
arasında belə, yaxın keçmişdə nə etimad, 
nə ortaq strategiya, nə də fikir birliyi olub. 
Bu şəraitdə hər bir fiqur və hər bir partiya 
seçilmək ümidi ilə digərini üstələməyə ça-
lışır. Zurabyanın “Facebook” paylaşımına 
məhz bu baxımdan yanaşılmalıdır: mövqe-

yini yenidən təsdiqləmək və itirilmiş siyasi 
varlığını bərpa etmək cəhdi kimi. Bu cür 
taktikalar qısamüddətli nəticələrə layk və 
paylaşım şəklində səbəb ola bilər, lakin 
uzunmüddətli dəstək yaratmır. Cəmiyyət 
isə fərqli dinamika nümayiş etdirir. İnsan-
lar sonsuz ittiham mübadiləsindən və keç-
mişin həll olunmamış məsələləri ilə əlaqəli 
fiqurların mümkün geri qayıtmasından be-
ziblər. Hətta mövcud hökumətdən məyus 
olanlar belə, köhnə müxalifət brendlərini 
avtomatik olaraq dəstəkləməyə həmişə 
hazır deyillər. Paşinyanın tənqidi onun 
rəqiblərinə inamla eyniləşdirilmir. Bir çox 
müxalifət fiquru inadla bu boşluğu etiraf 
etməkdən imtina edir”.

Beləliklə, qarşıdan gələn parlament 
seçkiləri Ermənistan üçün mürəkkəb, la-
kin eyni zamanda mühüm imkan mərhələsi 
kimi çıxış edir. Postmüharibə reallıqları 
fonunda məsuliyyəti üzərinə götürən Pa-
şinyan hakimiyyəti ölkəni dərin siyasi sar-
sıntılardan çıxarmağa, idarəetmədə nisbi 
sabitlik yaratmağa və cəmiyyətdə dəyişik-
lik gözləntilərini qorumağa çalışan əsas 
siyasi mərkəz olaraq qalır. Onun rəhbərliyi 
dövründə sülh gündəliyinin saxlanılması, 
dövlət institutlarının işləkliyinin bərpası 
və xarici siyasətdə manevr imkanlarının 
genişləndirilməsi cəhdləri seçkilərin əsas 
məzmununu müəyyənləşdirir. Bunun fo-
nunda müxalif düşərgənin parçalanmış və-
ziyyəti və keçmiş siyasi fiqurların emosio-
nal ritorikası Paşinyanın alternativsizliyini 
daha aydın göstərir. Ermənistan seçicisi bu 
dəfə populist şüarlar deyil, real idarəçilik 
bacarığı və gələcəyə hesablanmış kurs 
axtarır. Məhz buna görə � iyun parlament 
seçkiləri Paşinyan komandası üçün görülən 
işlərin davamlılığına veriləcək ictimai qiy-
mət, ölkə üçün isə sabitlik və təkamül yo-
lunun təsdiqi kimi dəyərləndirilə bilər.

